Inegarnermut, Sanaartornermut Attaveqaqatigiinnermullu Naalakkersuisoq

Medlem af Naalakkersuisut for Bolig, Byggeri og Infrastruktur

Inatsisartuni ilaasortaq Steen Lynge

Atassut

§ 37 naapertorlugu apeqqutegaammut nr. 171-imut akissutegaat
Apeqqutinut qujanag, taannalu imatut ogqaasertagarpoq:

"Aningaasartaannut tunngasuni  kingunerisinnaasaannut Naalakkersuisut ganoq
takorluuippat ukiamullu Inatsisartut katersuunneranni aaliangiiffigisassatut siunnersuut
ganoq imaqgartinnegassanersoq? 2017-imi ukiakkut ataatsimiinnermi siunnersuummik
saqqummiussaqgaqqullugit  “Naalakkersuisut  peqqunegarnissaannik  Inatsisartut
aalajangiiffigisassaattut siunnersuut Namminersornerullutik Ogqartussat kommunillu
inissiaataannik attartortittakkanik inissiatut imaluunniit illutut nammineq pigisatut
tigusisarneq pillugu Inatsisartut peqqussutaat nr. 12, 19. november 2007-imeersoq”,
tamatumani pinegarluni siunissami ilaqutariinnut ataasiakkaannut illuutiginegartuni
taamaallaat tunineqgarsinnaanngussasut attartornegannginnerisa nalaanni, tassani
atuutsinnegarluni illuutit ammasumik niuerutigineqgarneranni, massakkutuunngitsorlu
illunut niuernerup nalinganik tunngavegartumik.”

AKISSUT:

lllunik ilaqutariinnut ataatsinut inissianik piginnittut "’Namminersornerullutik Ogartussat
kommunillu inissiaataannik attartortittakkanik inissiatut imaluunniit illutut nammineq
pigisatut tigusisarneq pillugu Inatsisartut peqqussutaat nr. 12, 19. november 2007-
imeersoq” naapertorlugu inissianik najukkaminnik pisinissamut
periarfissaqartinneganngippata, illogarfinni minnerusuni nunaqarfinnilu
aaqgissuussinermik taassuminnga atuisinnaasut ikinnerulersussaapput.

lllogarfinni minnerni nunagarfinnilu inissiat amerlanersaasa illuusarnerat ilaqutariinnut
ataatsinut inissiat, tamatumunnga peqqutaavoq.

2015-imi Namminersorlutik Ogartussat inissiat tallimat "Namminersornerullutik
Ogartussat kommunillu inissiaataannik attartortittakkanik inissiatut imaluunniit illutut
nammineq pigisatut tigusisarneq pillugu Inatsisartut peqqussutaat nr. 12, 19. november
2007-imeersoq” naapertorlugu tunivaat.

Inissianik tunisinermi illoqarfiit Nuuk, Maniitsoq, Kangaatsiaq, Tasiilag aamma
Ittoggortoormiit tamarmik inissiamik ataatsimik tunisiviginegarput. Niuernermik naliliinerit
katillugit 3,5 mio. koruuninik amerlassuseqarput.

Tassalu "Namminersornerullutik Oqartussat kommunillu inissiaataannik
attartortittakkanik inissiatut imaluunniit illutut nammineq pigisatut tigusisarneq pillugu
Inatsisartut peqqussutaat nr. 12, 19. november 2007-imeersoq” naapertorlugu illunik
ilaqutariinnut ataatsinut inissianik attartortut pisisinnaajunnaartinneqarnissaat, inissiat
amerlassusaannut annertuumik isumagartussaanngilaq, attartortut ikittuinnaat
aaqgissuussinermik atuisarmata, kisiannili suleriaatsimi illogarfinni minnerni

nunagarfinnilu attartortut amerlasuut aaqgissuussinermik
atuisinnaajunnaartinnegassapput.

Taamaattumik attartortut taakku inissianik najukkaminnik
pisisinnaajunnaarsinnegarnerini suna siunertaanersoq
eqqarsaatigilluarneqartariagarpoq. Pingaartumik "niuernermi akiusoq” aammalu
"niunermi nalilineq” eqqgarsaatigalugit aallaaviusut assigiittariagarput.

lllogarfinni minnerni nunagarfinnilu inissiamik nammineerluni pigisassamik pisinissamut
taarsigassarsinissaq ajornakusoorsinnaavoq. "Namminersornerullutik Ogartussat
kommunillu inissiaataannik attartortittakkanik inissiatut imaluunniit illutut nammineq
pigisatut tigusisarneq pillugu Inatsisartut peqqussutaat nr. 12, 19. november 2007-
imeersoq” attartortunut inissianik najukkaminnik inissiatut illutulluunniit nammineerluni
pigisassanik, aallarniutigalugu 60 %-inik aningaasanngorlugit akiliinikkut
aningaasalersorneqartussanik pisinissamut periarfissiivoq. 40 %-it kingulliit
taarsigassarsiatut tunniunnegartussaapput.

lllogarfinni minnerni nunagarfinnilu aningaasaliissutissanik pissarsinissaq
ajornakusoorsinnaammat, aamma kontomut pingaarnermut 72.06.51 Inissianik
tunisineq, ogaasertaliussisogarpoq, inissiaq niuernermi nalilernegarnerani 275.000
koruunit inorlugit nalegarpat, attartortup akilersuinikkut aningaasalersuisinnaaneranut
periarfissiisumik.

Taamaattumik illunik ilaqutariinnut ataatsinut inissianik attartortut inissianik
attartukkaminnik pisinissamut periarfissagarunnaarnissaat Namminersorlutik
Ogartussanut aningaasagarnikkut annertuumik sunniutegartussaanngilaq, kisiannili
innuttaasunut ataasiakkaanut, pingaartumik illogarfinni minnerni nunagarfinnilu
najugagartunut sunniuteqartussaalluni.

Attartortut aaqgissuussinerit pilersinneqarsimasut agqutigalugit Namminersorlutik
Oqartussanit taarsigassarsinikkut pisinissamut aningaasalersuisinnaanerat, aammalu
illogarfinni minnerni nunagarfinnilu inissianik pisinissamut realkredit-imit
aningaaserivinnillu taarsigassarsinissaq ajornakusoorsinnaammat, amerlanertigut
allanik ginigassaqartogartannginnera tamatumunnga peqqutaavoq.

Inussiarnersumik inuulluaqqusillunga

Knud Kristiansen



